
Ez dago “Deus ex Machina”-rik

Jaso dugun hezkuntza ereduak
arrasto kaltegarri handiak utzi
dizkigu. Zoritxarrez ez da
lehenaldiko kontua. Honen
kalteak norberaren azalaren barruan eta
kanpoan ikus daitezke. Barrura begira,

sortu duen gaitz handienetakoa identitatearen odolus-
tea da, eta beraz, ziurtasun eza, beldurra eta oinaze per-
tsonala. Kanpora begira, harremanen kalitatean izan
du eragin zuzena; barruko jatorrizko kalte pertsonal
hori gaiztotuz. Norbanakoen benetako gogoak estalita
egonik, artikulatzen diren harreman logikak ez dira
oinarritzen zintzotasunean. Giro toxikoak erditzen dira

gizaki ahulen eta gizaki perbertsoen topa-
ketatik. Hau da, jaso dugun hezkuntza kal-
tegarriaren ondorio dramatikoena menpe-
ratu/menperatzaile dinamika da. Ez dakigu

garbi zein den ahularen egiazko gogoa eta marrazoaren
ezkutuko helburua. Honi beste zailtasun bat eransten
zaio: menperatzaileak edozein girotan agertzen direla
eta mila mozorroz jantzi. Urgentzia gorria du hezkun-
tzaren eraldaketak. Hezkuntza txarraren
autoretzatik oso eragile gutxi libratzen
gara. Hurrengo urtetan, Euskal Herriak
benetako beste erronka bat du lehentasun
zerrendan (baina goialdean). n

Lehentasun
zerrenda

izi dugun garaia, ekonomiaren zein
merkatuen berrantolamenduari
dagokionez, kaltegarria izaten ari
da oso kulturarentzat ere. Antzer-
kigintza zuzen-zuzenean ari da

jasaten neoliberalismoaren neurri ekonomi-
ko berrien erasoa. Talde asko desagertzen ari
da, aktore ugari egoera ekonomiko larrian
dago, egitarauen desagertzea edo murrizketa
nabarmenak, egindako lanak ordaindu
gabeak... Azken Nazioarteko Antzerkiaren
Egunean horren salaketa egin zuen publi-
koki Euskal Aktoreen Batasunak. Faltan
sentitu nuen, ordea, handik bi egunetara
deituta zegoen greba orokorrarekiko atxi-
kimendua edo aipamena. Aktoreen ahotik
salatzea Lan Erreformak eta gainontzeko
neurri ekonomikoak antzerkigintzari egin-
dako kaltea, egun ematen ari diren haserre-
tze eta oldartze mugimenduekin bat etor-
tzea litzateke, bizi dugun jendartearen
arazoen partaide gisa azalduz.

Antzerkiak historian barrena botereare-
kin izan duen harremana gatazkatsua izan
da. Alde batetik kritika zorrotzak jaurti
izan dizkiolako  agintaritzari; baina bestal-
de, biziraun ahal izateko, askotan ez diola-
ko muzinik egin kritikatutako botere
horren soldata pean egoteari. Baina, oro-
korrean, aktoreen egoera ekonomikoa
kaxkarra izan da beti. Egun ere, asko eta

askorentzat ez da aldatu hori. Dena dela,
garaiotan administrazioarekiko bizi dugun
dependentzia ez da inoiz eman, adminis-
trazio publikoa baita kontratatzaile nagu-
sia. Gehienetan antzezlan baten bideraga-
rritasuna administrazio horren irizpideen
pean egon ohi da, ez bakarrik ikuskarien-
tzat eskaini daitezkeen diru laguntzen
bidez, baina baita ere, antzezlan bat era-
kusteko aukera izan ahal izateko. Depen-
dentzia honek behin baino gehiagotan bal-
dintzatu izan du antzerki talde batek
ekoitziko duen ikuskaria, bi hautuen artean
bere burua ikusten duelarik, alegia, admi-
nistrazioari “zuzena” irudituko zaion ikus-
karia egitea, eta horrela beharrezko lagun-
tzentzat oztoporik ez izan; edo, norberak
nahi duena eginez, bazter bideetan ibili.

Zerk salbatuko du antzerkia garai haue-
tan? Deus ex Machina ez da agertuko zeruan.
Antzerkia salbatzeko, kalera irteten ari
diren milaka haserretuekin batera, ematen
ari diren eraso ekonomiko-sozialei aurre
egin behar zaie. Antzerkigintzak aldarrika-
tu behar du bere balio soziala. Antzerkigin-
tzari heldu zaio ordua eszenatokian bizitza-
ren nondik norakoak agertzeaz
gain, bizitza igarotzen ari den
lekuan egoteko. Eszenatokia
elikatzeko. Mundu berri bat

aldarrikatzeko. n

«
Antzerkia salbatzeko,

kalera irteten ari diren 

milaka haserretuekin 

batera, ematen ari diren 

eraso ekonomiko-sozialei 

aurre egin behar zaie. 

Antzerkigintzak 

aldarrikatu behar du 

bere balio soziala

»

Andoni�Mujika
T X A N D A N

-  I R I T Z I A R E N  L E I H O A  -

2012KO APIRILAREN 29A�20


